
 
 
 
 
SAK 08/22 SØKNAD OM TILSKOT TIL SYKKELRITTET «TOUR OF NORWAY» 
 
Saksopplysning:  
Tour des Fjords (TdF) søkjer Regionrådet for Hallingdal om kr. 300.000 for å gjennomføre  
2. og 3. etappe av sykkelrittet Tour of Norway 2022. Tour of Norway er eit internasjonalt 
etapperitt som skal gå i perioden 24. – 29 mai 2022. Etappe nr 2. har start i Ulvik og målgang 
på Geilo. Etappe 3 har start i Gol sentrum, går gjennom Ål kommune til Hol og Geilo og 
deretter fv 40 ut av Hallingdal. Målgang under Gaustadtoppen. 
 
Det skal vera TV sending frå alle etappar og spesielt start - og «målbyar» får god dekning. 
Kostnadsbudsjettet for rittet er ca. 20. mill. kroner som blir dekt gjennom sponsorinntekter 
og tilskot frå kommunar, fylkeskommunar og næringsliv. Det er budsjettert med kr. 
1.000.000 i lokale/regionale inntekter for kvar etappe.  
 
TdF har også søkt om tilskot frå Hol kommune, Gol kommune og Viken fylkeskommune. 
 
Regionrådet for Hallingdal løyvde i sak 09/15 kr. 150.000 til Tour of Norway 2015, men avslo 
å støtte arrangementet året etter i 2016.  
 
 
Vurdering: 
Regionrådet for Hallingdal støttar normalt ikkje årlege kultur - og idrettsarrangement. Tour 
of Norway er eit idrettsarrangement med god tv-dekning og stor interesse både nasjonalt og 
internasjonalt. Rittet vil kunne gje positiv marknadsføring og publisitet til Geilo og Gol 
spesielt, men også andre stader i dalen. I tillegg kan det vera positivt for både handel og 
overnattingsbedrifter i øvre del av dalen. Det er vanskeleg å vurdere kva marknadsførings-
verdi eit TV-sendt sykkelritt har for ein region, men vår vurdering er at verdien er svært 
begrensa. Det er også slik at rittet ikkje er innom Hemsedal, Nesbyen og Flå og såleis kan ein 
ikkje vurdere verdien for heile regionen, men berre for 2-3 kommunar.  
 
 
Forslag til vedtak: 
Regionrådet for Hallingdal gir avslag på søknad frå Tour des Fjords om kr. 300.000 i tilskot til 
gjennomføring av  Tour of Norway 2022. 
 
 
 
 
 
Hallingdal, 21. jan. 2022 
  
Jan Olav Helling 
Dagleg leiar  
 
 

Vedlegg: Søknad frå TdF om tilskot på kr. 300 000 til gjennomføring av Tour of Norway 



 



 


